ЌОНУНИ ЉУМЊУРИИ ТОЉИКИСТОН
ДАР БОРАИ ЭКСПЕРТИЗАИ ИЛМЇ ВА ИЛМЇ-ТЕХНИКЇ
(Ахбори Маљлиси Олии Љумњурии Тољикистон, соли 2010, №1, мод.17 )

     Ќонуни мазкур муносибатњоро вобаста ба гузарондани экспертизаи илмї ва илмї-техникї ба танзим дароварда, объектњои муњими љамъиятиро, ки зарурат ба экспертизаи илмї ва илмї-техникї доранд, муайян мекунад, њуќуќ ва ўњдадорињои асосии фармоишгарон ва иљрокунандагони экспертизаи илмї ва илмї-техникиро муќаррар менамояд.

БОБИ 1. МУЌАРРАРОТИ УМУМЇ
Моддаи 1. Мафњумњои асосї

Дар Ќонуни мазкур мафњумњои асосии зерин истифода мешаванд:

- экспертизаи илмї ва илмї-техникї – намуди фаъолияти илмї-тањќиќотї оид ба гузарондани тањќиќот, тањлил ва арзёбии илмии объектњои экспертиза, тайёр намудан ва ба расмият даровардани хулосаи экспертї нисбати ин объектњо, ки барои ќабул намудани ќарорњои муњими љамъиятї заруранд;
- эксперт – шахси воќеї, ки дар ташкилоти махсус ё мустаќилона фаъолият намуда, оид ба иљрои вазифањои гузоштаи экспертизаи илмї ва илмї-техникї тахассуси баланд ва таљрибаи касбї дорад;

-хулосаи экспертизаи илмї ва илмї-техникї – њуљљати омоданамудаи иљрокунандаи экспертиза, ки оид ба объекти экспертиза хулосањои асосиро дар бар мегирад.

Моддаи 2. Ќонунгузории Љумњурии Тољикистон дар бораи  экспертизаи илмї ва илмї-техникї

Ќонунгузории Љумњурии Тољикистон дар бораи экспертизаи илмї ва илмї-техникї ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрии њуќуќии Љумњурии Тољикистон, њамчунин санадњои њуќуќии байналмилалие, ки Тољикистон онњоро эътироф намудааст, иборат мебошад.

Моддаи 3. Вазифањои экспертизаи илмї ва илмї-техникї

Вазифањои асосии экспертизаи илмї ва илмї-техникї аз инњо иборатанд:

- тањќиќи воќеии маљмўии объектњои экспертиза;

-санљиши мувофиќати объектњои экспертиза ба талабот ва меъёрњои ќонунгузории Љумњурии Тољикистон;

-арзёбии мувофиќати объектњои экспертиза ба сатњи имрўзаи донишњои илмї, техникї ва технологї, самтњои афзалиятноки инкишофи илмї-техникї, принсипњои сиёсати давлатї оид ба илму техника, талаботи бехатарии экологї ва манфиатњои иќтисодї;

-тањлили самаранокии истифодаи имкониятњои мављудаи илмї-техникї, арзёбии натиљаи корњои илмї-тањќиќотї, коркардњои таљрибавї-конструкторї ва технологї;

- пешгўии оќибатњои илмї-техникї, иљтимої-иќтисодї ва экологии татбиќи барномањо, лоињањо ва пешнињодњое, ки объекти экспертиза мебошанд;

-тањияи хулосањои асосноки экспертї оид ба њамаи масъалањои омўхташаванда (аз љумла тавсияњои маблаѓгузоришаванда); 

-љалби љомеаи илмї ба њалли масъалањои ташкили тањќиќоти илмї ва афзун гардонидани самараи корњои экспертї.

Моддаи 4. Принсипњои экспертизаи илмї ва илмї-техникї

Принсипњои асосии экспертизаи илмї ва илмї-техникї аз инњо иборатанд:

- салоњиятнокї ва сатњи баланди касбии шахсони воќеї ва њуќуќие, ки экспертиза мегузаронанд;

-муносибати илмї, тањќиќи пурра, њамаљониба ва воќеии объектњои экспертиза, таъмини асоснокии натиљањои экспертиза;

- мустаќилият ва њимояи њуќуќи иштироккунандагони раванди экспертї њангоми аз тарафи онњо иљро намудани фаъолияти касбї;

- тамоюл ба сатњи љањонии инкишофи илм ва техника, меъёрњо ва ќоидањои бехатарии технологї ва экологї, талаботи стандартњо ва созишномањои байналмилалї;

- ташкили бонизоми корњои экспертї ва таъмини меъёрї ва илмию методии онњо;

- ба назар гирифтани афкори љамъиятї оид ба масъалаи мавриди экспертиза ќарордошта;

- љавобгарї барои дурустї, пуррагї ва асоснокии тавсияњои экспертиза;

- шаффофияти экспертиза.

Моддаи 5. Намудњои экспертизаи илмї ва илмї-техникї

1.Экспертизаи илмї ва илмї-техникї метавонад аз рўи моњият давлатї, љамъиятї ва махсус ва аз рўи тартиби гузарондан ибтидої, такрорї, иловагї ва комиссионї бошад.
2.Шартњо ва тартиби гузаронидани намудњои гуногуни экспертизаи илмї ва илмї-техникиро Ќонуни мазкур муќаррар менамояд.
Моддаи 6. Объектњои экспертизаи илмї ва илмї-техникї

1. Объектњои экспертизаи илмї ва илмї-техникї иборатанд аз:

- лоињањо, барномањо, технологияњо, пешнињодњои сатњу мазмуни гуногун, ки аз рўи онњо тањлили асосноки илмї анљом дода шуда, дар бобати мувофиќи маќсад будани ќабул, татбиќ, истифода ва вусъати баъдии онњо хулоса дода мешавад;

- намунањои техника (аз љумла њарбї), объектњои саноатї, иншоот, падидањои табиї, технологияњое, ки доир ба онњо гирифтани хулосањои илман асосноки экспертї талаб карда мешавад.

2. Ба экспертизаи њатмии илмї ва илмї-техникї инњо шомиланд:

- барномањои давлатї ва миллии илмї, илмї-техникї ва технологї;

- лоињањои барномањои байнидавлатии илмї ва илмї-техникї дар соњаи њамкории илмї ва илмї-техникї;

- барномањои соњавї ва байнисоњавї дар фаъолияти илмї, илмї-техникї ва технологї;

- барномањои илмї-техникии дорои ањамияти иљтимої, лоињањои инноватсионї ва инвеститсионии сатњу таъйиноти гуногун, инчунин натиљањои татбиќи ин барномањо ва лоињањо;

- тањќиќоти диссертатсионї, пешнињодњои ратсионализаторї, ихтироот;

- лоињањои санадњои меъёрии њуќуќї оид ба танзими фаъолият дар соњаи илм ва илму техника;

- асосномањои техникї-иќтисодии барномањо, лоиња ва ќарорњо доир ба сохтан, навсозї, барњамдињї, боздоштан, нигоњдории маљмаањои истењсоливу технологї ва системањои техникї, ки бо иштирок ё назорати давлат сохта мешаванд;

- асосномањои илмї ва илмї-техникии ќарорњое, ки ба пешгирї ва бартараф намудани оќибатњои вазъияти фавќулодда ва фалокатњои техногенї алоќаманданд;

- корњое, ки ба дарёфти љоизањои давлатї дар соњаи илм ва техника пешбарї шудаанд.

3. Бо ташаббуси ташкилотњо ва муассисањое, ки њалли масъалањои дахлдор ба салоњияти онњо марбутанд, инњо экспертиза карда мешаванд:

- лоињањои људогонаи илмї-техникї ва технологї, њамчунин мањсулоти илмї-техникї;

- корњои илмї-тањќиќотии (дорои љанбањои бунёдї ва амали) самтњои гуногун;

- корњои таљрибавї-конструкторї ва маљмўи корњое, ки дар асоси супоришњои техникї бо маќсади коркарди њуљљатњои дахлдор иљро  мешаванд;

- корњои илмии дар шакли дастнависњо, маърўзањо, монографияњо ё дастурњои махсус омодашуда;

- асосномањои техникї-иќтисодї, наќшањои консептуалї,  тиљоратї ва лоињањои инвеститсионї;

- равандњои татбиќи натиљањои тањќиќот ва коркардњои илмї, навъњои дигари фаъолияти илмї, илмї-техникї ва технологї;

- объектњои дигари фаъолияти илмї ва илмї-техникие, ки нисбати онњо зарурати гузаронидани экспертиза пеш меояд.

Моддаи 7. Субъектњои экспертизаи илмї ва илмї-техникї

1.Субъектњои экспертизаи илмї ва илмї-техникї фармоишгарон ва иљрокунандагони экспертиза ва њамчунин дигар иштироккунандагони фаъолияти экспертизаи илмї ва илмї-техникї мебошанд.

2.Фармоишгарони экспертизаи илмї ва илмї-техникї маќомоти давлатї, ташкилотњои љамъиятї ва байналмилалї, шахсони воќеї ва њуќуќї, ки ба гузаронидани ин экспертиза манфиатдоранд, буда метавонанд.

3. Фармоишгарон мавзўъ ва мазмуни экспертизаро муайян мекунанд, супоришњои гузарондани онро тартиб медињанд, маблаѓгузории корњои зарурї, пардохти хидмати ташкил​кунандагони экспертиза ва кори экспертњоро таъмин ва хулосањои экспертии пешнињодшударо баррасї менамоянд.

4. Иљрокунандагони экспертизаи илмї ва илмї-техникї ташкилотњои экспертї ва шахсони воќеї – экспертњое мебошанд, ки оид ба мавзўи экспертиза тахассуси лозимї ва таљрибаи касбї доранд.

5. Экспертњо дар ташкилотњои экспертї ё мустаќилона кор карда, дар экспертиза бевосита иштирок менамоянд, объекти ба онњо пешнињодшударо меомўзанд ва арзёбї мекунанд, оид ба гузаронидани тањлили дуруст ва пурраи объект, асоснокии тавсияњо ва мувофиќати онњо ба талаботи фармоишгари экспертиза масъулият доранд.
6. Дар симои як шахс якљо кардани вазифањои эксперт ва муаллифи коркарди арзёбишаванда ва ё шахси барои њимояи ў манфиатдор иљозат дода намешавад.

Моддаи 8.  Сертификатсия, аттестатсия ва аккредитатсияи фаъолияти экспертї

1. Шахсони воќеие, ки ба таври доимї ё касбї фаъолияти экспертиро иљро менамоянд ва шахсони њуќуќие, ки дар оинномаашон чунин фаъолият пешбинї шудааст, бояд аз сертификатсияи њатмии давлатї гузаранд ва сертификатеро, ки тахассуси дорандаи онро дар масъалањои гузаронидани экспертизаи илмї ва илмї-техникї тасдиќ менамояд, дарёфт намоянд.

2. Барои шахсони воќеї ва њуќуќие, ки шањодатномаи давлатии тахассусї доранд, сертификатњо метавонанд бо њуљљатњои дигар иваз карда шаванд. Шакли њуљљатњое, ки сертификатро иваз мекунанд ва ба иљрои фаъолияти экспертї (пешнињоди хизматрасонии экспертї) бе дарёфти сертификат њуќуќ медињанд, аз љониби маќоме, ки Њукумати Љумњурии Тољикистон онро ваколатдор намудааст, муайян карда мешавад.

3. Ташкилотњои (муассисањои) илмии Академияи илмњои Љумњурии Тољикистон ва академияњои соњавие, ки фаъолияти худро аз њисоби маблаѓњои буљети давлатї амалї мекунанд, муассисањои тањсилоти олии касбие, ки Вазорати маорифи Љумњурии Тољикистон онњоро аз аттестатсия гузаронидааст, муассисањои пешбари илмї-тањќиќотї ва муассисањои лоињакашии вазорату идорањо метавонанд фаъолияти экспертиро бе сертификатсияи иловагї дар асоси низомномањои ќабулшуда, ки дар онњо чунин фаъолият пешбинї шудааст, иљро намоянд.

4. Мувофиќати имкониятњои иљрокунандаи экспертизаи илмї ва илмї-техникї ба талаботи меъёрї барои таъмини шартњои гузарондани экспертиза ва сифати натиљањои он њангоми аккредитатсияи онњо дар маќомот ва ташкилотњое, ки ба гузарондани экспертизаи њатмии илмї ва илмї-техникї ваколатдоранд, тасдиќ карда мешавад.

5. Ба эксперте, ки ба тартиби муќарраршуда аттестатсия ва аккредитатсияро гузаштааст, маќоми эксперти категорияи муайян дода мешавад.

6. Тартиби гузаронидани сертификатсия, аттестатсия ва аккредитатсияи давлатии ташкилотњои экспертї ва экспертњоро Њукумати Љумњурии Тољикистон муайян мекунад.

7. Аккредитатсияи шањрвандони хориљї, шахсони бешањрванд ба сифати эксперт бо назардошти талаботи Ќонуни мазкур, шартномањо ва созишномањои байналмилалї сурат мегирад.

8. Рад кардани сертификатсия, аттестатсия ва аккредитатсияи иљрокунандаи экспертизаи илмї ва илмї-техникї метавонад бо тартиби судї эътироз карда шавад.

БОБИ 2. ЊУЌУЌ ВА ЎЊДАДОРИЊОИ СУБЪЕКТЊОИ ЭКСПЕРТИЗАИ ИЛМЇ ВА
 ИЛМЇ-ТЕХНИКЇ
Моддаи 9. Њуќуќ ва ўњдадорињои фармоишгари экспертизаи илмї ва илмї-техникї

1. Фармоишгари экспертизаи илмї ва илмї-техникї њуќуќ дорад:

- дар бораи зарурати гузаронидани экспертизаи ибтидої, такрорї, иловагї ё комиссионии илмї ва илмї-техникї ќарор ќабул кунад, агар Ќонуни мазкур тартиби њатмии гузаронидани чунин эспертизаро муќаррар накарда бошад;

- ташкилоти экспертии (эксперти) экспертизаи илмї ва илмї-техникиро интихоб намояд, дар бораи гузаронидани он машварат гирад;

- бо ташкилотњои экспертии (экспертњои) экспертизаи илмї ва илмї-техникї бо риояи талаботи Ќонуни мазкур шартнома бандад;

- дар гузаронидани экспертизаи илмї ва илмї-техникї иштирок намояд, агар Ќонуни мазкур ё шартномаи гузаронидани экспертизаи илмї ва илмї-техникї талаботи дигарро пешбинї накарда бошад;

- бо хулосањои марњилавї ва нињоии экспертизаи илмї ва илмї-техникї шинос шавад;

- бо ризоияти ташкилоти экспертї (эксперт) ба объекти экспертиза  дар рафти экспертиза таѓйирот ворид намояд;

- дар бораи рафти экспертиза бо тартиби муќарраршуда иттилоъ гирад, ба ташкилоти экспертї (эксперт) дар бораи моњияти экспертизаи илмї ва илмї-техникї тавзењот, эродњо, пешнињодњои хаттї ё дањонї пешнињод намояд;

- ихтиёрдории соњибмулкро ба натиљаи экспертиза риоя намояд, агар Ќонуни мазкур ё шартномаи пудратї барои гузаронидани экспертизаи илмї ва илмї-техникї талаботи дигарро пешбинї накарда бошад.

2. Фармоишгари экспертизаи илмї ва илмї-техникї ўњдадор аст:

- ба ташкилоти экспертии (эксперти) экспертизаи илмї ва илмї-техникї дар гузарондани тањлили њамаљониба, воќеї, маљмўї ва илман асосноки объектњои экспертиза, омода кардани арзёбии новобастаи экспертї мусоидат намояд;

- ба ташкилоти экспертї (эксперт) барои гузаронидани экспертизаи илмї ва илмї-техникї оид ба объектњои экспертиза дар мўњлати муќаррарнамудаи шартнома мавод, иттилоот, њисобњо, нишондодњо, маълумоти иловагии лозимиро дињад;

- дар фаъолияти худ хулосаи экспертизаи илмї ва илмї-техникиро истифода барад ва дар мавридњои дар Ќонуни мазкур пешбинишуда объекти экспертиза ва маводи марбут ба онро ба экспертизаи такрорї ё иловагї пешнињод намояд;

- шартњои махфиятро њангоми ташкили экспертизаи илмї ва илмї-техникї, аз љумла пинњон нигоњ доштани ному насаби экспертњоро риоя намояд;

- музди кори ташкилоти экспертї (эксперт)-ро тибќи шартнома дар бораи гузаронидани экспертизаи илмї ва илмї-техникї пардохт намояд; 

- ба ташкилоти экспертї (эксперт) товони зарари маънавї ва моддиро, ки њангоми гузаронидани экспертиза бо амали нодурусти худ расонидааст, љуброн намояд. 

3. Фармоишгар бо тартиби муќаррарнамудаи ќонунгузории Љумњурии Тољикистон барои вайрон кардани шартњои шартнома дар бораи гузаронидани экспертизаи илмї ва илмї-техникї ва ќабули ќарорњои беасоси вобаста ба тасдиќ кардан ё накардани натиљањои экспертиза масъул мебошад.

Моддаи 10. Њуќуќњо ва ўњдадорињои иљрокунандаи экспертизаи илмї ва илмї-техникї

1. Иљрокунандаи экспертизаи илмї ва илмї-техникї (ташкилоти экспертї, эксперт) њуќуќ дорад:

- оид ба њамаи масъалањое, ки ба мавзўъ ва методологияи гузарондани экспертизаи илмї ва илмї-техникї дахл доранд, озодона андеша баён намояд;

- дар тањќиќ, тањлил ва арзёбии объектњои  экспертизаи илмї ва илмї-техникї дар њамаи марњилањо иштирок намояд;

- мавод, њисобњо ва асосномањои иловагии заруриро барои омода кардани хулосањои воќеї дархост намояд;

- бо тартиби муќаррарнамудаи ќонунгузории Љумњурии Тољикистон ё шартнома дар бораи гузаронидани экспертизаи илмї ва илмї-техникї оид ба объекти экспертиза маълумоти боэътимодро дарёфт намояд;

- ба махзани маълумот, манбаъњои дигари иттилооти илмї–техникї оид ба масъалањои марбут ба мавзўи экспертиза озодона дастрасї дошта бошад.

2. Ќонунгузории Љумњурии Тољикистон ё шартнома барои гузаронидани экспертизаи илмї ва илмї-техникї метавонанд њуќуќњои дигарро ба иљрокунандаи экспертиза (ташкилоти экспертї, эксперт) пешбинї намоянд.

3. Иљрокунандаи экспертизаи илмї ва илмї-техникї (ташкилоти экспертї, эксперт) ўњдадор аст:

- ба фармоишгари экспертиза њуљљатњоеро, ки гузаштани сертификатсия, аттестатсия ва аккредитатсияро тасдиќ менамоянд ё њуљљатњои дигарро, ки таљриба ва сатњи илмї-техникии ташкилоти экспертї ва дараљаи тахассуси экспертњои барои гузаронидани экспертизаи илмї ва илмї-техникї љалбшударо тасдиќ мекунанд, нишон дињад;

- шартњои махфияти маълумоти аз фармоишгари экспертиза гирифташуда ва дар маводи экспертиза љойдоштаро, ки ќонун ва шартнома дар бораи гузаронидани экспертизаи илмї ва илмї-техникї пешбинї намудаанд, риоя кунад;

- дар мавридњои зарурї дар назди фармоишгар масъалаи ба экспертиза ба таври илова љалб намудани мутахассисони соњањои ба њам наздик ё махсуси илм, техника ва истењсолотро пеш гузорад.

4. Эксперт – иштирокчии экспертизаи илмї ва илмї-техникї барои натиљањои он, аз љумла барои дер аз мўњлат, бесифат ва ѓайриќонунї гузарондани экспертиза, иљро накардани ўњдадорињои шартномавї, бе иљозат ошкор намудани маълумоти хидматї, гирифтани инъомњои пуливу моддї аз шахсони воќеию њуќуќии манфиатдор љавобгарии шахсї дорад.

5. Эксперт њангоми гузарондани экспертизаи илмї ва илмї-техникї дар интихоби усулњои гузарондани экспертиза мустаќил аст ва оид ба объектњои экспертиза бо такя ба натиљањои тањќиќоти мувофиќи донишњои махсуси худ гузарондааш хулоса медињад.

6. Расондани таъсир ба эксперт аз љониби намояндаи фармоишгар ё шахсони дигари ба гузарондани экспертиза манфитдор манъ аст.

7. Шахсоне, ки дар расондани таъсир ба эксперт гунањкоранад, тибќи ќонунгузории Љумњурии Тољикистон ба љавобгарї кашида мешаванд.

БОБИ 3. ТАРТИБИ ГУЗАРОНДАНИ ЭКСПЕРТИЗАИ ИЛМЇ ВА ИЛМЇ-ТЕХНИКЇ
Моддаи 11. Асосњо барои гузарондани экспертизаи илмї ва илмї-техникї

1. Экспертизаи илмї ва илмї-техникї аз рўи талаботи ќонун ё бо ташаббуси фармоишгари экспертизаи илмї ва илмї-техникї гузаронда мешавад. 

2. Байни фармоишгар ва иљрокунандаи экспертизаи илмї ва илмї-техникї барои гузарондани экспертизаи илмї ва илмї-техникї шартнома баста мешавад.

3. Экспертизаи илмї ва илмї-техникї дар асоси озмун амалї карда намешавад.

Моддаи 12. Таъйини экспертизаи илмї ва илмї-техникї

Экспертизаи илмї ва илмї-техникї дар асоси ќарори гузарондани экспертизаи илмї ва илмї-техникї таъйин мегардад. Ќарор дар бораи гузарондани экспертизаи илмї ва илмї-техникї бояд дорои маълумоти зерин бошад:

- сана ва макони ќабули ќарор;

- асоси таъйини экспертиза;

- супоришњои барои экспертиза гузошташуда;

- объектњо ва маводњои барои экспертиза пешнињодшуда;

- шартњои махсуси муносибат бо объектњои тањќиќоти экспертї, агар онњо зарур бошанд;

- номи ташкилоти экспертї (маълумот дар бораи эксперт), ки гузарондани экспертизаи илмї ва илмї-техникї ба онњо супорида шудааст;

- маълумоти дигар.

Моддаи 13. Шартнома барои гузарондани экспертизаи илмї ва илмї-техникї

1.Дар шартнома барои гузарондани экспертизаи илмї ва илмї-техникї муайян карда мешаванд:

- тарафњои шартнома;

- мавзўъ ва объекти экспертиза;

- шартњои гузарондани экспертиза;

- њуќуќу ўњдадорињои тарафњо;

- мўњлати гузарондани экспертиза;

- тартиби маблаѓгузорї;

- шартњое, ки ба таѓйир ё ќатъи муносибатњои шартномавї таъсир мерасонанд;

- масъулияти тарафњо барои иљро накардан ё номатлуб иљро кардани шартњои шартнома;

- шартњои дигари барои тарафњо муњим.

2. Дар шартнома барои гузарондани экспертизаи илмї ва илмї-техникї шартњои иловагии зеринро зикр намудан мумкин аст:

- њуќуќи моликият ба натиљањои нињої, марњилавї ва иловагии экспертиза;

- ўњдадории фармоишгар дар бораи пешнињод намудани иттилооти махсус оид ба объект ва мавзўи экспертиза ;

- шартњо ва низоми дастрасї ба маводи маълумотдињї ва иттилоотї, махзани маълумот ва манбаъњои дигари иттилоот, ки сирри давлатї, тиљоратї ё ахбори дигари махфї доранд;

- шартњо ва тартиби љалби мутахассисон барои иштирок дар фаъолияти алоњидаи раванди экспертї;

- шартњои дигари иловагї.

3. Ќисми њатмии шартнома дар бораи гузарондани экспертизаи илмї ва илмї-техникї супориш барои гузарондани экспертиза мебошад, ки дар он бояд мавзўи экспертиза ва меъёрњои арзёбии объекти экспертиза муайян гардида бошанд.

4. Шартнома барои гузарондани экспертизаи илмї ва илмї-техникї мумкин аст дар намуди шартномаи пудратї барои иљрои корњои илмї-тањќиќотї баста шавад. 
5. Намуд ва шакли мушаххаси шартномаро барои гузарондани экспертизаи илмї ва илмї-техникї бо бањисобгирии шароити мушаххаси гузарондани экспертиза ва муќаррароти ќонунгузории Љумњурии Тољикистон фармоишгар муайян мекунад.
Моддаи 14. Хусусиятњои гузарондани экспертизаи давлатї, љамъиятї ва махсуси илмї ва илмї-техникї

1.Экспертизаи давлатї бо ќарори маќомот ва ташкилотњои давлатї, ки ба ташкили гузарондани экспертизаи давлатии илмї ва илмї-техникї ваколатдоранд, анљом дода мешавад.

2.Њангоми гузарондани экспертизаи давлатии илмї ва илмї-техникї иштирокчиёни раванди экспертї ба Ќонуни мазкур, санадњои меъёрии њуќуќї, ки тартиби гузарондани экспертизаи давлатиро ба танзим медароранд, такя мекунанд. 

3.Шахсони мансабдор, маќомот ва ташкилотњои давлатї њуќуќ доранд, ки дар асоси хулосаи экспертизаи илмї ва илмї-техникї  ќарор ќабул намоянд, агар экспертизаи илмї ва илмї-техникї бо риояи талаботи санадњои меъёрии њуќуќї, ки тартиби гузарондани  экспертизаи давлатиро  танзим менамоянд, анљом дода шуда бошад.

4.Экспертизаи љамъиятї бо ташаббуси љомеаи илмї, ташкилотњои љамъиятї ва шањрвандоне гузаронда мешавад, ки фармоишгари экспертизаи љамъиятии илмї ва илмї-техникї мебошанд. 
5.Экспертизаи љамъиятї  мумкин аст дар њар гуна соњаи фаъолияти илмї ва илмї-техникї оид ба объектњое, ки  таваљљўњ ва назорати љамъиятиро талаб мекунанд, гузаронда шавад. Натиљањои экспертизаи љамъиятї мумкин аст нашр ва ё бо тартиби муќарраргардида ба маќомот ва ташкилотњои дахлдор пешнињод карда шаванд. Маќомот ва ташкилотњои давлатї њангоми ќабули ќарорњои барои љамъият муњим бояд тавсияњои экспертизаи љамъиятиро ба назар гиранд.

6.Экспертизаи махсуси илмї ва илмї-техникї бо ташаббуси шахсони воќеї ва њуќуќї – фармоишгарони экспертиза, ки ба гирифтани хулосањои экспертї доир ба объектњои мушаххаси экспертизаи илмї ва илмї-техникї дар иртибот ба ќарор оид ба истифодаи онњо дар фаъолияти амалї манфиатдоранд, гузаронда мешавад.

7.Экспертизаи љамъиятї ва махсуси илмї ва илмї-техникї аз тарафи ташкилотњои дорои шаклњои гуногуни моликият ва тобеияти идоравї, ки дар оинномаи онњо фаъолияти экспертї пешбинї шудааст, њамчунин аз тарафи шахсони воќеї-экспертњо, ки шўњрати касбї ва таљрибаи гузаронидани экспертизаи илмї ва илмї-техникиро дар соњаи мушаххаси донишњои илмї ва илмї-техникї доранд, гузаронда мешаванд.

Моддаи 15. Хусусиятњои гузаронидани экспертизаи ибтидої, такрорї ва иловагии илмї ва илмї-техникї

1. Экспертизаи илмї ва илмї-техникии ибтидої бо маќсади амалї гардондани тадбирњои вобаста ба тайёр кардани хулосањои асоснок доир ба объектњои тањќиќшаванда (арзёбишаванда) гузаронда мешавад.

2. Экспертизаи илмї ва илмї-техникии такрорї мумкин аст дар мавриди ошкор шудани вайронкорињо дар талабот ва ќоидањои гузарондани экспертизаи ибтидої ва ё бо талаби фармоишгар дар мавриди мављуд будани эродњои асоснок нисбат ба хулосаи экспертизаи ибтидої гузаронда шавад.

3. Гузарондани экспертизаи такрорї ба дигар иљрокунандаи экспертиза супорида мешавад.

4. Экспертизаи илмї ва илмї-техникии иловагї дар объектњое гузаронда мешавад, ки  нисбат ба онњо фармоишгар њолатњои нави илмї ва илмї-техникиро ошкор сохтааст.

5. Гузарондани экспертизаи илмї ва илмї-техникии иловагї ба њамон иљрокунанда ва ё дигар иљрокунандаи экспертиза супорида мешавад.

Моддаи 16. Экспертизаи илмї ва илмї-техникии комиссионї

1. Экспертизаи илмї ва илмї-техникии комиссионї экспертизае мебошад, ки аз тарафи якчанд иљрокунандаи экспертизаи як тахассуси экспертї ва ё якчанд иљрокунандагони экспертизаи тахассусњои гуногуни экспертї, ки аз рўи мавзўъ, объект ё усули амалиёти экспертї наздиканд, гузаронда мешавад.

2. Хусусияти комиссионии экспертизаи илмї ва илмї-техникї аз тарафи фармоишгари экспертиза ва ё роњбари ташкилоте, ки гузарондани экспертизаи илмї ва илмї-техникї ба ўњдаи ў вогузор шудааст, муайян карда мешавад.

3. Ташкил ва иљрои экспертизаи комиссионї ба ўњдаи роњбари ташкилот ва ё ба роњбарони якчанд ташкилотњое, ки ба гузарондани экспертизаи комиссионї ўњдадор гардидаанд, вогузор карда мешавад.

4. Комиссияи экспертњо маќсад, пайдарпайї ва њаљми тањќиќоти пешбинишударо вобаста ба зарурияти њалли масъалањои дар назди онњо гузошташуда мувофиќа мекунад. Дар њайати комиссияи экспертњо, ки гузарондани экспертиза ба он супорида шудааст, њар як эксперт алоњида ва мустаќилона тањќиќот мебарад, натиљањоеро, ки шахсан ва экспертњои дигар ба даст овардаанд, арзёбї мекунад ва доир ба масъалањои гузошташуда дар доираи донишњои махсуси худ хулоса мебарорад. Яке аз экспертњои комиссияи мазкур метавонад наќши  роњбар-ташкилотчии экспертизаро иљро кунад.

5. Хулосаи экспертизаи комиссионї аз тарафи њамаи иљрокунандагони экспертиза имзо карда мешавад.

Моддаи 17. Таъмини воќеият, њамаљонибагї ва пуррагии  экспертизаи илмї ва илмї-техникї

Воќеият, њамаљонибагї ва пуррагии экспертизаи илмї ва илмї-техникї бо тариќи зайл таъмин мегардад:

- интихоби озоди ташкилотњои экспертї ва экспертњое, ки барои иљрои экспертиза даъват мешаванд;
- бо шартњои гузарондани сертификатсия ва аккредитатсияи ташкилотњои экспертї ва экспертњо дар соњаи экспертизаи илмї ва илмї-техникї;

- аслият ва пуррагии иттилооте, ки барои гузарондани экспертиза пешнињод шудааст;

- салоњияти иљрокунандаи экспертиза, ки дар соњаи муайяни дониш соњиби таљриба ва тахассуси зарурї барои иљрои супориши мушаххаси экспертї мебошад;

- њуќуќи эксперт барои талаб кардани пешнињоди иттилоот ва маълумоти иловагї дар мавриди нопурра будан ва ё ихтилоф доштани маълумоти ибтидої, њамчунин њуќуќи эксперт ба радкунии асосноки додани хулоса;

- ўњдадории эксперт барои додани хулосаи хаттї доир ба моњияти супориши экспертї бо тафсири муфассали раванд ва натиљањои экспертиза;

- љавобгарии эксперт барои муносибати сатњї нисбат ба супориши додашуда;

- њуќуќи фармоишгари экспертиза барои арзёбии натиљањои хулосањои экспертиза аз рўи моњият;

- њуќуќи фармоишгари экспертиза барои таъйин намудани экспертизаи иловагї ва ё такрорї тибќи њолатњои пешбиникардаи ќонун;

- њуќуќи пешбиникардаи ќонун ба шахсоне, ки ба натиљањои экспертизаи ќонунан њифзшуда манфиатдоранд, барои талаб кардани таъйини экспертизаи иловагї ё такрорї ва дархост барои рад кардани экспертњо.

Моддаи 18. Иштироки шахсони сеюм дар гузарондани экспертизаи илмї ва илмї-техникї

1.Дар экспертизаи илмї ва илмї-техникї шахсоне иштирок  карда метавонанд, ки дар ќонунгузорї ё шартнома дар бораи гузарондани экспертизаи илмї ва илмї-техникї пешбинї гардидаанд.

2.Шахсони дар гузарондани экспертиза иштироккунанда њуќуќ надоранд, ки ба рафти љараёни экспертиза дахолат кунанд, вале метавонанд њуќуќњоеро истифода баранд, ки онњо аз ќонунгузории Љумњурии Тољикистон ва ё шартнома барои гузарондани экспертизаи илмї ва илмї-техникї бармеоянд.

3. Иштироки шахсони бегона дар мавридњои зерин иљозат дода намешавад:

- њангоми тартиб додани хулосаи экспертиза;

- дар љаласаи экспертњо  ва њангоми љамъбаст кардани хулосањо, агар экспертизаи комиссионї ва ё маљмўї гузаронда шавад;

- агар иштироки онњо раванди экспертизаро халалдор кунад.

4. Агар шахси иштироккунанда дар гузарондани экспертиза ба раванди экспертї халал расонад, њар эксперт њуќуќ дорад, ки амалиёти экспертиро боздорад ва дар ин бора бетаъхир ба фармоишгари экспертиза хабар дињад.

5. Фармоишгари экспертиза дар ин маврид бояд дархости экспертро ќонеъ гардонад ва ё бо тартиби муќарраргардида экспертро иваз намояд.

Моддаи 19. Хулосаи экспертизаи илмї ва илмї-техникї

1. Хулосаи экспертизаи илмї ва илмї-техникї њуљљате мебошад, ки аз тарафи иљрокунандаи экспертиза омода карда мешавад ва хулосањои асосиро доир ба объекти экспертиза дар бар мегирад.

2. Ба хулосаи экспертиза мумкин аст андешањои махсуси асоснок​шудаи экспертњое, ки ба ќабули хулоса розї намебошанд, замима карда шавад.

3. Хулосаи экспертизаи илмї ва илмї-техникиро, ки аз тарафи иљрокунандаи экспертиза омода гардидааст, бе ризоияти хаттии ў  таѓйир додан мумкин нест.

4. Хулосаи экспертиза, ки аз тарафи иљрокунандаи экспертиза омода шудааст, ба намояндаи ваколатдори фармоишгари экспертизаи илмї ва илмї-техникї пешнињод карда мешавад.

5. Фармоишгари экспертиза асоснокии хулосаи экспертиро арзёбї накарда, риояи талаботи супориш ва шартномаро барои гузарондани экспертизаи илмї ва илмї-техникї тафтиш менамояд ва дар сурати иљро шудани ин талабот,  хулосаи экспертиро тасдиќ мекунад.

6. Рад кардани тасдиќи хулосаи экспертї бо сабабњои норизогї ба мазмуни хулосаи экспертї иљозат дода намешавад ва бо тартиби судї ба он эътироз овардан мумкин аст.

7. Хулосаи экспертизаи илмї ва илмї-техникї аз рўи мавзўъ ва объекти гузаронидани он метавонад мусбат ва ё манфї бошад, ки дар ин бора дар ќисми ќарордоди хулоса бояд тасвияи дахлдор ворид карда шавад. 

8. Агар ќарори фармоишгари экспертизаи илмї ва илмї-техникї ба хулосаи экспертизаи илмї ва илмї-техникї мухолиф бошад, нусхаи аслии хулосаи экспертизаи илмї ва илмї-техникї якљоя бо нусхаи аслии ќарори зикршуда бояд аз тарафи фармоишгар ва иљрокунандаи экспертиза нигоњ дошта шавад.

9. Хулосаи экспертизаи илмї ва илмї-техникї (ё ќисми асосии он) мумкин аст бо риояи талаботи Ќонуни мазкур нашр карда шавад.

10. Хулосаи экспертї моликияти фармоишгари экспертизаи илмї ва илмї-техникї мебошад, агар дар ќонунгузории Љумњурии Тољикистон ва шартнома барои гузарондани экспертиза тартиби дигар пешбинї нагардида бошад. 
11. Хулосаи экспертї ва натиљањои дигаре, ки дар рафти гузарондани экспертизаи илмї ва илмї-техникї ба даст омадаанд, ба натиљањои фаъолияти илмї-техникї тааллуќ доранд.

12. Хулосаи экспертизаи давлатии илмї ва илмї-техникї ва экспертизаи махсуси илмї ва илмї-техникї барои фармоишгари он њуљљати њатмї мебошад ва њангоми тањияи ќарор, ки барои асоснок кардани он экспертизаи мазкур гузаронда шудааст, ба эътибор гирифта мешавад.

13. Хулосаи экспертизаи љамъиятии илмї ва илмї-техникї хусусияти тавсиявї дорад ва њангоми ќабул кардани ќарорњои дахлдор аз тарафи фармоишгарон дар баробари хулосањои экспертизаи давлатии илмї ва илмї-техникї ба эътибор гирифта мешавад.

14. Агар экспертизаи љамъиятии илмї ва илмї-техникиро ташкилоте гузаронда бошад, ки барои фаъолияти экспертї сертификати давлатї дорад, он гоњ хулосаи он аз рўи ањамият ба хулосаи экспертизаи давлатї баробар дониста мешавад.

Моддаи 20. Њолатњои вайрон кардани ќоидањои экспертизаи илмї  ва илмї-техникї

1. Њолатњои зерин вайрон кардани ќоидањои гузарондани экспертизаи илмї ва илмї-техникї њисоб мешаванд:

- ба экспертиза пешнињод накардани асноди (иттилооти) зарурї;

- таќаллубкорї дар мавод, маълумот ва раќамњое, ки ба экспертиза пешнињод шудаанд, њамчунин маълумот дар бораи натиљањои гузарондани он;

- маљбур кардани эксперт ба тањияи хулосаи ѓайривоќеии экспертиза;

- ба вуљуд  овардани монеъањо дар гузарондани экспертиза;

- канорагирї аз пешнињоди маводу маълумот ва нишондодњои зарурї ба маќомоти махсуси ваколатдори давлатї дар соњаи экспертиза, ташкилотњои экспертї ва экспертњо;

- беасос будани хулосањои экспертиза;

- таќаллубкорї дар хулосањои экспертиза;

- аз фармоишгари экспертиза пинњон доштани асосњои рад кардани эксперт;

- таќаллубкорї дар иттилоот ва маълумот дар бораи натиљањои экспертизаи гузаронидашуда;

- дахолати бавосита ё бевоситаи ѓайриќонунї ба раванди экспертї ба маќсади расонидани таъсир ба натиљањои экспертиза;

- аз тарафи субъектњои экспертиза вайрон кардани њуќуќи муаллифї ва њуќуќи моликият нисбат ба объекти экспертиза ё натиљањои он;

           - риоя накардани шартњои махфияти иттилооте, ки аз тарафи эксперт дар љараёни кори ў ба даст омадааст.

2.Вайрон кардани ќоидањои экспертизаи илмї ва илмї-техникї боиси беэътибор донистани экспертиза ва хулосаи экспертизаи илмї ва илмї-техникї мегардад.
Моддаи 21. Таъминоти иќтисодї ва моддиву техникии экспертизаи  илмї ва илмї-техникї

1.Экспертизаи илмї ва илмї-техникї аз њисоби маблаѓњои фармоишгар гузаронда мешавад, агар њангоми  бастани шартнома барои гузарондани экспертизаи илмї ва илмї-техникї тартиби дигар пешбинї нашуда бошад. 
2.Экспертизаи илмї ва илмї-техникї дар асоси њисоббаробаркунии байни фармоишгар ва иљрокунандаи экспертизаи илмї ва илмї-техникї анљом дода намешавад.

3.Маблаѓњои буљетї барои гузарондани экспертизаи давлатии илмї ва илмї-техникї ба маблаѓгузории корњои илмї-тањќиќотї ва таљрибавї-конструкторї дохил мешаванд.

4.Экспертизае, ки бо супориши маќомоти давлатї, ташкилоти (муассисаи) давлатии дар таъминоти буљет ќарордошта гузаронда мешавад, мумкин аст аз њисоби маблаѓњои буљетии ба ин ташкилот људогардида маблаѓгузорї карда шавад.

5.Ба ўњдадорињои фармоишгар тибќи шартнома барои гузарондани экспертизаи илмї ва илмї-техникї таъмини моддиву техникии гузарондани экспертиза, таъмин бо бино, таљњизот, наќлиёт, воситањои алоќа ва монанди инњо дохил шуда метавонад.

БОБИ 4. МУЌАРРАРОТИ ХОТИМАВЇ
Моддаи 22. Муносибатњои байналмилалї дар соњаи ташкил ва гузарондани экспертизаи илмї ва илмї-техникї

1.Муносибатњои байналмилалї доир ба гузарондани экспертизаи илмї ва илмї-техникї дар асоси шартномањо ва созишномањои байналмилалї бо назардошти анъанањое, ки дар фаъолияти экспертии байналмилалї муќаррар шудаанд, танзим карда мешаванд.

2.Фармоишгарон њаќ доранд барои гузарондани экспертизаи илмї ва илмї-техникї намояндагони ташкилотњои байналмилалии экспертї ва экспертњои хориљиро, ки дар фаъолияти экспертї ихтисоси мувофиќ доранд, даъват намоянд.

3.Ташкилотњои экспертї ва экспертњо метавонанд ба созмонњои байналмилалии экспертї дохил шаванд, њамчунин бо супориши созмонњои байналмилалї, давлатњо, шахсони њуќуќї ва шањрвандони хориљї экспертизаи илмї ва илмї-техникї гузаронанд.

Моддаи 23. Љавобгарї барои вайрон кардани Ќонуни мазкур

Шахсони воќеї ва њуќуќї барои вайрон кардани Ќонуни мазкур мутобиќи ќонунгузории Љумњурии Тољикистон ба љавобгарї кашида мешаванд.

Моддаи 24. Тартиби мавриди амал ќарор додани Ќонуни мазкур

Ќонуни мазкур пас аз интишори расмї мавриди амал ќарор дода шавад.

